
Dumonda Rutishauser

concernent I'engaschament da persunas che tgiran lur confamigliars

Resposta da la Regenza

Tar la dumonda 1: En il chantun Grischun e il dumber da las organisaziuns che han
surpiglia I'uschenumna model da fatschenta «Engaschament da persunas che tgiran
lur confamigliars», s'augmenta da duas organisaziuns I'onn 2020 sin actualmain nov
organisaziuns. En cumparegliaziun cun auters chantuns sto questa situaziun da par-
tenza vegnir caracterisada sco fitg survesaivla. Tut las organisaziuns ch'en activas
en il chantun, disponan d'ina permissiun da manaschi che sa basa sin la Lescha da-
vart la protecziun da la sanadad en il chantun Grischun (Lescha da sanadad; DG
500.000). La decisiun dal Tribunal federal dals 18 d'avrigl 2019 (DTF 145 V 161)
pussibilitescha a las organisaziuns d'engaschar persunas che tgiran lur confa-
migliars. Il chantun valitescha las prestaziuns da las persunas che tgiran lur con-
famigliars sco ina contribuziun impurtanta per garantir la tgira e l'assistenza. Ellas
permettan a las persunas che basegnan tgira ed assistenza da dastgar abitar vina-
vant en lur agen dachasa.

Tar la dumonda 2: Las organisaziuns che engaschan persunas che tgiran lur con-
famigliars, han — cun paucas excepziuns — gia survegni ina permissiun da manaschi
en in auter chantun. Tenor la Lescha federala davart il martga intern (LMI, CS
943.02) han questas organisaziuns il dretg da sa domiciliar sin I'entir territori da la
Svizra per pratitgar I'activitad permessa e d'exequir questa activitad tenor las pre-
scripziuns dal lieu da lur emprim domicil. En il Grischun ston questas organisaziuns
pero tuttina absolver ina procedura da permissiun, nua ch'i ston vegnir resguardadas
cundiziuns chantunalas.

Er sch'in auter chantun ha da la permissiun oriunda, ha il chantun al lieu da destina-
ziun (lieu d'acziun) la surveglianza directa da la pratica concreta da l'activitad. Las
mesiras dal dretg da surveglianza pon cumpigliar admoniziuns, serradas da ma-
naschi u retratgas da permissiuns.



L'Uffizi da sanadad fa ina giada per onn ina retschertga e registrescha tar las orga-
nisaziuns respectivas tut las clientas ed ils clients sco er tut las persunas che tgiran
lur confamigliars ch'en engaschadas. Questa retschertga cumpiglia dumondas davart
la scolaziun u la scolaziun previsa da las persunas che tgiran lur confamigliars ch'én
engaschadas. Las datas registradas servan per obtegnair ina survista da las orga-
nisaziuns sco er dal dumber da situaziuns da clientas e clients. Plinavant en las orga-
nisaziuns obligadas d'inoltrar, fin ils 31 da mars da I'onn suandant, las datas da ge-
stiun, ils indicaturs da qualitad sco er las indicaziuns actualas davart las pretensiuns
da manaschi, e da sa patrticipar fin lura a I'enquista da I'Uffizi federal da statistica
(UST).

Tar la dumonda 3: Il chantun & dal medem avis sco la Conferenza svizra da las direc-
turas e dals directurs chantunals da sanadad (CDS) e vegn — pervia dals custs pli
pitschens che resultan tar las prestaziuns da la tgira da basa — ad integrar in'ulteriura
categoria da prestaziun per prestaziuns OPMc senza pauschalas da viadi en I'agiun-
ta 2 da I'Ordinaziun tar la Lescha per promover la tgira da persunas malsaunas e
I'assistenza da persunas attempadas e da persunas che basegnan tgira (Ordinaziun
tar la Lescha per promover la tgira da persunas malsaunas, OLTM; DG 506.060).

Tar la dumonda 4: lIs servetschs da Spitex en suttamess a I'obligaziun da permissiun
e da surveglianza da I'Uffizi da sanadad dal Grischun. lls furniturs da prestaziuns che
han ina sedia commerziala en il chantun Grischun, vegnhan suttamess en in turnus
regular ad in'examinaziun al lieu tras l'interpresa incumbensada da I'Uffizi da sana-
dad, concret SA, Effingerstrasse 25, 3008 Berna. L'examinaziun sa basa sin ils in-
dicaturs Q-Care dal Grischun per ils servetschs da la tgira ed assistenza a chasa. lls
servetschs da Spitex che han survegni lur emprima permissiun en in auter chantun,
en obligads da sa participar a las retschertgas da I'Uffizi da sanadad, sco menziuna
sut la dumonda 2. Da controllar la rentabilitad da las prestaziuns facturadas a I'as-
sicuranza obligatorica per la tgira da malsauns (AOMal) é chaussa da las assicuran-
zas da malsauns.

